
 

ZAPISNIK  

SA X ON LINE PROŠIRENE SJEDNICE UPRAVNOG ODBORA  

UDRUŽENJA POSLODAVACA U FBIH 

održane dana 20.08.godine (četvrtak) 

sa početkom u 14 sati 

 

Na sjednici su prisustvovali: Adem Hanić, Jasmin Zulčić, Džemal Hasković, , Edin Emšo, 
Mahmut Galijašević i Mujo Hasić. 
 
Sjednici su po ovlaštenju prisustvovali: Adnan Delalić( po ovlaštenju Senada Džambića),  
Mensur Mujkić (po ovlaštenju Nagiba Mujkića), Zerina Kanlić ( po ovlaštenju Zije Tanje) i Tina 
Čavar ( po ovlaštenju Ladislava Bevande).  
 
Na sjednici nisu prisustvovali: Nihad Imširović, Haris Ćoralić,  Salih Lemeš, Berina Bajrović,  
Bariša Šušnjar, Samir Mustafić, Katarina Kafadar, Bahrija Huseinbegović Tomislav Vrdoljak i 
Igor Marković koji su opravdali svoj izostanak.   
 
Na sjednici su pored članova UO prisustvovali predsjednik UO KS Suhad Ećo,  Safudin Čengić, 
član UO UP KS, Elvedin Ćosatovi, predsjedavajući Grupacije polsodavaca za metalnu industriju, 
Kemal Čolak predsjednik UO UP SBK i Samir Alić, GS TMT.   
 
Ispred UP FBiH sastanku su prisustvovali: Mario Nenadić, direktor, Mersiha Jusić, sekretar,  
Vedrana Živković, PR -odnosi sa javnošću i Jasmina Kurspahić, pravnica.  
 
Sjednicu je, po ovlaštenju predsjednika Upravnog odbora Nihada Imširovića, vodio Mario 

Nenadić, direktor Udruženja poslodavaca u Federaciji Bosne i Hercegovine, koji je prisutne 

pozdravio i predložio sljedeći: 

 

DNEVNI RED 

1. Usvajanje zapisnika sa IX proširene sjednice UO UPFBiH; 
2. Status važenja Kolektivnog ugovora o pravima i obavezama poslodavaca i radnika za 

djelatnost proizvodnje i prerade metala u Federaciji BiH („Službene novine Federacije 
BiH“, br. 61/25); 

3. Imenovanje članova Komisije za primjenu, provođenje i tumačenje Kolektivnog 
ugovora za djelatnost metalne industrije u skladu sa članom 84. KU; 

4. Informacija o planiranoj PRESS konferenciji na temu „Šta poslodavci očekuju od 
vlasti“; 

5. Tekuća pitanja. 

Predloženi dnevni red jednoglasno je usvojen. 

 

 

 



 

 

Tačka 1. Usvajanje zapisnika sa IX proširene sjednice Upravnog odbora UPFBiH 

Predsjedavajući je otvorio prvu tačku dnevnog reda i prisutnima dao Zapisnik sa IX proširene 
sjednice Upravnog odbora UPFBiH na razmatranje. 

Nakon provedene rasprave, Upravni odbor je jednoglasno donio sljedeći: 

Zaključak: 

Upravni odbor Usvaja se Zapisnik sa IX proširene sjednice Upravnog odbora Udruženja 
poslodavaca u Federaciji Bosne i Hercegovine, bez primjedbi. 

Tačka 2. Status važenja Kolektivnog ugovora o pravima i obavezama poslodavaca i radnika 
za djelatnost proizvodnje i prerade metala u Federaciji BiH („Službene novine Federacije 
BiH“, br. 61/25) 

Mersiha Jusić upoznala je članove Upravnog odbora sa Informacijom o toku pregovora o 
izmjenama i dopunama Kolektivnog ugovora o pravima i obavezama poslodavaca i radnika za 
djelatnost proizvodnje i prerade metala u Federaciji Bosne i Hercegovine. 

Istaknuto je da je postupak izmjena i dopuna Kolektivnog ugovora pokrenut u januaru 2026. 
godine, odnosno prije isteka Kolektivnog ugovora, te da su pregovori između ugovornih strana 
započeli 04.02.2026. godine. 

U okviru rasprave posebno je razmatrano pitanje važenja i primjene Kolektivnog ugovora 
nakon isteka perioda na koji je zaključen, imajući u vidu odredbe čl. 85. i 86. Kolektivnog 
ugovora, kao i činjenicu da je postupak pregovaranja o njegovim izmjenama i dopunama 
pokrenut prije isteka Kolektivnog ugovora. 

U raspravi su učestvovali Adem Hanić i Mahmut Galijašević. Mahmut Galijašević je istakao da 
nije u interesu poslodavaca otkazivanje Kolektivnog ugovora, već da se u periodu od 90 dana, 
tokom kojeg se Kolektivni ugovor nastavlja primjenjivati, intenziviraju pregovori sa ciljem 
zaključivanja novog Kolektivnog ugovora. 

Nakon rasprave, Upravni odbor je donio sljedeće: 

Zaključke: 

A.d. 2.1. Upravni odbor Udruženja poslodavaca u Federaciji Bosne i Hercegovine usvaja 
Informaciju o toku pregovora o izmjenama i dopunama Kolektivnog ugovora o pravima i 
obavezama poslodavaca i radnika za djelatnost proizvodnje i prerade metala u Federaciji 
Bosne i Hercegovine. 



 

 

A.d. 2.2. Konstatuje se da je postupak izmjena i dopuna Kolektivnog ugovora pokrenut u 
januaru 2026. godine, odnosno prije isteka Kolektivnog ugovora, te da su pregovori između 
ugovornih strana započeli 04.02.2026. godine. 

A.d. 2.3. Imajući u vidu da su izmjene i dopune Kolektivnog ugovora predložene i da je 
postupak pregovaranja pokrenut u roku iz člana 86. stav (1) Kolektivnog ugovora, konstatuje 
se da nisu ispunjeni uslovi za automatsko produženje Kolektivnog ugovora za naredni period 
u smislu člana 86. stav (2) Kolektivnog ugovora. 

A.d. 2.4. Kolektivni ugovor, nakon isteka perioda na koji je zaključen, nastavlja da važi i 
primjenjuje se narednih 90 dana, u skladu sa članom 85. stav (2) Kolektivnog ugovora. 

A.d. 2.5. Zadužuje se Stručna služba Udruženja da Federalnom ministarstvu rada i socijalne 
politike dostavi informaciju o pokretanju i toku pregovora o izmjenama i dopunama 
Kolektivnog ugovora, sa posebnim osvrtom na njegovo važenje i primjenu u skladu sa 
članovima 85. i 86. Kolektivnog ugovora. 

Tačka 3. Imenovanje članova Komisije za primjenu, provođenje i tumačenje Kolektivnog 
ugovora za djelatnost metalne industrije u skladu sa članom 84. KU 

Predsjedavajući je upoznao članove Upravnog odbora sa potrebom imenovanja predstavnika 
Udruženja poslodavaca u Federaciji Bosne i Hercegovine u Komisiju za primjenu, provođenje i 
tumačenje Kolektivnog ugovora o pravima i obavezama poslodavaca i radnika za djelatnost 
proizvodnje i prerade metala u Federaciji Bosne i Hercegovine. 

Istaknuto je da je članom 84. Kolektivnog ugovora predviđeno formiranje posebne Komisije 
od šest članova, u kojoj je svaka ugovorna strana zastupljena sa po tri člana, radi osiguranja 
pravilne i ujednačene primjene, provođenja i tumačenja odredaba Kolektivnog ugovora. 

Članovi Upravnog odbora upoznati su i sa zahtjevom Sindikata metalaca Federacije Bosne i 
Hercegovine za tumačenje člana 66. Kolektivnog ugovora, a u vezi sa pitanjem prava na 
otpremninu radnika kojima bi usljed otvaranja stečajnog postupka prestao radni odnos. 

Pojašnjeno je da član 66. Kolektivnog ugovora pravo na otpremninu vezuje za otkaz ugovora 
o radu od strane poslodavca, uz ispunjenje uslova utvrđenih tom odredbom, dok navedenim 
članom nije posebno uređeno pravo na otpremninu u slučaju prestanka ugovora o radu usljed 
otvaranja stečajnog postupka niti način ostvarivanja prava radnika u stečajnom postupku. 

U tom smislu ukazano je da se pravne posljedice otvaranja stečajnog postupka na ugovore o 
radu, kao i ostvarivanje i namirenje potraživanja radnika, utvrđuju u skladu sa propisima 
kojima se uređuju radno-pravni odnosi i stečajni postupak. Također je istaknuto da tumačenje 
Komisije može proizvoditi pravno dejstvo isključivo za vrijeme važenja, odnosno primjene 
Kolektivnog ugovora, uključujući period od 90 dana tokom kojeg se, u skladu sa članom 85. 
stav (2), njegove odredbe nastavljaju primjenjivati. 



 

 

Nakon rasprave, Upravni odbor je donio sljedeći: 

Zaključak: 

A.d. 3.1. Upravni odbor jednoglasno je donio Odluku o imenovanju tri člana Komisije za 
primjenu, provođenje i tumačenje Kolektivnog ugovora o pravima i obavezama poslodavaca i 
radnika za djelatnost proizvodnje i prerade metala u Federaciji Bosne i Hercegovine. Za 
predstavnike Udruženja poslodavaca u Federaciji BiH/Grupacije poslodavaca za djelatnost 
metalne industrije u Komisiju imenuju se: Elvedin Ćosatović, predsjedavajući pregovaračkog 
tima, Armin Ćaro, Mann+Hummel d.o.o. i Samir Alić, GS Tvornica Mašina Travnik d.o.o. 
Komisija je zadužena za primjenu, provođenje i tumačenje Kolektivnog ugovora u skladu sa 
članom 84. Kolektivnog ugovora. 

Mandat imenovanih članova Komisije vezan je za važenje i primjenu Kolektivnog ugovora i 
traje do prestanka njegovog važenja i primjene, odnosno primjene u skladu sa odredbama 
Kolektivnog ugovora.  

S obzirom na to da se u postupku primjene i tumačenja Kolektivnog ugovora mogu pojaviti 
složena pravna pitanja koja zahtijevaju dodatnu stručnu analizu, ovom odlukom ovlašćuje se 
Stručna služba Udruženja da, prema potrebi, za pojedina pravna pitanja angažuje advokata ili 
radi pružanja stručne pravne podrške i davanja pravnog mišljenja. 

Tačka 4. Informacija o planiranoj PRESS konferenciji na temu „Šta poslodavci očekuju od 
vlasti“ 

Vedrana Živković je informisala članove Upravnog odbora o pripremljenom dokumentu „Šta 
poslodavci očekuju od vlasti“, kao i o planiranoj press konferenciji na kojoj će dokument biti 
predstavljen javnosti. Istakla je da će press konferencija biti održana 27.08.2026. godine te je 
članove Upravnog odbora upoznala sa planiranim aktivnostima u vezi sa prezentacijom i 
promocijom dokumenta. 

U raspravi je Suad Ećo istakao da je prilikom prezentacije dokumenta potrebno jasno naglasiti 
da dokument „Šta poslodavci očekuju od vlasti“ ne predstavlja listu želja, nego konkretne 
zahtjeve poslodavaca prema nadležnim organima vlasti. Posebno je naglasio potrebu da se 
kroz prezentaciju jasno izdvoje ključni problemi sa kojima se poslodavci susreću u svom 
poslovanju. 

Edin Emšo je istakao da je prilikom prezentacije dokumenta potrebno napraviti jasan osvrt na 
zahtjeve poslodavaca koji su u prethodnom periodu realizovani, kao i na zahtjeve koji, i pored 
ranije pokrenutih inicijativa, još uvijek nisu realizovani. Posebno je naglasio potrebu da se jasno 
izdvoje pitanja koja i dalje predstavljaju prioritet za poslodavce i na kojima je potrebno 
insistirati u narednom periodu. 



 

 

U raspravi su učestvovali svi članovi Upravnog odbora, koji su podržali dokument i aktivnosti 
planirane u cilju njegove promocije. Članovi su upoznati i sa dokumentom koji se odnosi na 
parafiskalne namete. 

Nakon rasprave, Upravni odbor je donio sljedeće: 

Zaključke: 

A.d. 4.1. Upravni odbor prima k znanju Informaciju o dokumentu „Šta poslodavci očekuju od 
vlasti“ i planiranoj press konferenciji koja će biti održana 27.08.2026. godine, kao i informaciju 
o dokumentu koji se odnosi na parafiskalne namete. 

A.d. 4.2. Upravni odbor daje punu podršku dokumentu „Šta poslodavci očekuju od vlasti“, 
organizaciji press konferencije, kao i daljim aktivnostima usmjerenim na promociju interesa 
privrede i zahtjeva poslodavaca prema nadležnim organima vlasti. 

A.d. 4.3. Zadužuju se teritorijalne i sektorske grupacije Udruženja poslodavaca u Federaciji 
Bosne i Hercegovine da, u cilju promocije dokumenta „Šta poslodavci očekuju od vlasti“, 
organizuju sjednice svojih upravnih odbora i aktivnosti prema vladama na kantonalnom nivou, 
sa ciljem predstavljanja i promocije dokumenta i zahtjeva poslodavaca. 

Ad. 5. Tekuća pitanja 

Pod tekućim pitanjima nije bilo pitanja za raspravu. 

Kako nije bilo drugih pitanja za raspravu, predsjedavajući je zaključio sjednicu. 

 
Sjednica je završena u 15:30h. 
 
 
 
Zapisnik sačinila:                                                                                              
                                                                                                         PREDSJEDAVAJUĆI SJEDNICE UO   
Mersiha Jusić    
                                                                                                         Mario Nenadić, direktor UPFBiH 
                                                                                                          po ovlaštenju predsjednika UO     
 
 


